
1 Tuedduadau Peillwyr: Cymru 
Mae data ar helaethrwydd pryfed yng Nghymru yn gyfyngedig, gyda thueddiadau wedi'u 
sefydlu ar gyfer dim ond 30 o rywogaethau gloÿnnod byw. Gostyngodd nifer y rhywogaethau 
hynny ers 1970, gyda rhywfaint o adferiad ers 2002 (Hayhow et al. 2016). Fe wnaeth 
dadansoddiad pellach o dan RhMGG1 briodoli dirywiad i arbenigwyr cynefinoedd, tra bod 
glöynnod byw ehangach yng nghefn gwlad wedi aros yn sefydlog (Emmett et al., 2015). 

Mae gwenyn gwyllt, pryfed hofran a phryfed eraill hefyd yn beillwyr pwysig (Breeze et al., 
2011).  Mae tueddiadau ar lefel Cymru ar gyfer gwenyn a phryfed hofran yn dal i ddatblygu,2 
er bod un adroddiad diweddar yn awgrymu bod dirywiad yn y mwyafrif o'r gwenyn sydd dan 
fygythiad yng Nghymru (Olds et al., 2018). 

 

Gwenyn mêl: Rhywogaeth a reolir 

Yn wahanol i beillwyr eraill, mae gwenyn mêl yn rhywogaeth a reolir yn y DU. Maent 
yn cael eu gwerthfawrogi am eu mêl, ond hefyd eu rôl fel peillwyr Cnydau (Breeze et 
al., 2011).  

Fe wnaeth nifer y nythfeydd gwenyn mêl a gofnodwyd yng Nghymru ostwng o 23% 
rhwng 1985-2005 (Potts et al., 2010).   

 
 

Mae tueddiadau cyhoeddedig yn defnyddio data o gynlluniau cofnodi gwirfoddol, e.e. Cynllun 
Monitro Glöynnod Byw y DU (CMGBDU)3. Mae data cyflenwol ar gyfer y cefn gwlad ehangach 
bellach yn cael ei gasglu o dan RhMGG/ERAMMP (Ffig. 1.1)1,4 a Chynllun Monitro Peillwyr y 
DU (PoMS)2. 

Ffigur 1.1 Gweithgarwch peillwyr trwy Orffennaf ac Awst yng Nghymru. Cyfrifiadau 
peillwyr RhMGG a gofnodwyd yn 2013-2016. Roedd cacwn, pryfed hofran sy'n bwyta llyslau a 
gloÿnnod byw'r glaswelltiroedd yn drech 

                                                 

 
1 Rhaglen Monitro a Gwerthuso Glastir, https://gmep.wales/cy  
2 Partneriaeth Monitro ac Ymchwil Peillwyr y DU, https://www.ceh.ac.uk/our-
science/projects/pollinator-monitoring 
3 UK Butterfly Monitoring Scheme: https://www.ukbms.org/ 
4 Rhaglen Fonitro a Modelu Amgylchedd a Materion Gwledig, https://erammp.cymru  

https://gmep.wales/
https://www.ceh.ac.uk/our-science/projects/pollinator-monitoring
https://www.ceh.ac.uk/our-science/projects/pollinator-monitoring
https://www.ukbms.org/
https://erammp.cymru/

2 Tueddiadau Peillwyr: Prydain Fawr 
Mae tueddiadau ledled Prydain Fawr sy'n deillio o gofnodion a gyflwynwyd gan wirfoddolwyr yn 
dangos, ers 1970, bod mwy o rywogaethau gwenyn a phryfed hofran Powney et al., 2019), 
gloÿnnod byw (Thomas et al., 2004)  a gwyfynod (Fox er al., 2014) yn dirywio na sy'n cynyddu. 
Mae arbenigwyr cynefinoedd a blodau yn fregus (Thomas, 2005), fel sy'n wir hefyd am y 
blodau maent yn eu peillio (Biesmeijer et al., 2006).  

Mae arolygon systematig yn allweddol o ran gwirio gostyngiadau mewn helaethrwydd (Thomas 
et al., 2004) a biomas (Shortall et al., 2009) peillwyr a phryfed eraill. Mae Cynllun Monitro 
Glöynnod Byw y DU ac Arolwg Gloӱnnod Byw Cefn Gwlad Ehangach yn dangos tueddiadau 
poblogaeth negyddol ar gyfer y mwyafrif o rywogaethau rhwng 1995 a 2014 (Dennis et al., 
2017).  Mae'r Arolwg Pryfed Rothamsted yn dangos gostyngiad cyson o 31% yn helaethrwydd 
llawn y gwyfynod rhwng 1968 a 2002 (Conrad et al., 2006).  

 
 Helaethrwydd, amrywiaeth a pheillio 

Mae helaethrwydd ac amrywiaeth yn tueddu i ddirywio ochr yn ochr. 

Mae helaethrwydd yn effeithio ar amlder ymweliadau â blodau. Yn aml darperir 
peillio cnydau gan ychydig o grwpiau trech e.e. cacwn (Kleijn et al., 2015). 

Fodd bynnag, mae amrywiaeth yn cynorthwyo peillio amrywiaeth o blanhigion 
gwyllt, ac yn darparu gormodedd rhag ofn y bydd peillwyr trech yn dirywio. 

 

Mae cymunedau peillwyr a phwysau arnynt yn amrywio rhwng gwledydd. Tir glaswelltir yr 
ucheldiroedd a hinsawdd wlyb sy'n drech yng Nghymru; dim ond 14% o dir ffermio Cymru sy'n 
“gnydiadwy”, o'i gymharu â 54% yn Lloegr  (Wiseall, 2018).  Efallai na fydd tueddiadau'r 
DU/Prydain Fawr yn cynrychioli tueddiadau ar lefel Cymru; fe ganfu dadansoddiad o 
dueddiadau gwyfynod Prydain Fawr fod y dirywiadau mwyaf serth yn Ne-ddwyrain (Conrad et 
al. 2004).  

3 Ysgogwyr Tueddiadau 
Mae pedwar bygythiad allweddol naill ai'n niweidio neu'n lladd peillwyr, yn lleihau argaeledd 
porthiant, neu'n lleihau safleoedd nythu/dodwy wyau (Vanbergen & The Insect Pollinators 
Initiative, 2013). 

3.1 Colli Cynefinoedd a ffermio dwys 

Fe wnaeth nifer uwch o blanhigion bwyd larfaol glöynnod byw ostwng na chynyddu ar hyd 
nodweddion llinellol Cymru ers 1990 (Smart et al., 2017). Ar ben hynny, mae dirywiadau 
glöynnod byw yn y DU yn fwy serth mewn ardaloedd trefol nag ardaloedd Gwledig (Dennis et 
al,. 2017).  Mae ffermio dwys wedi ysgogi cynnydd yn ffrwythlondeb llawer o gynefinoedd 
Prydain Fawr (Smart et al., 2003).  Mae hyn yn cyfrannu at ostyngiadau mewn planhigion 
porthiant cacwn, y mae'n well ganddynt amgylchiadau llai ffrwythlon (Carvell et al., 2006).   
Mae pori neu dorri sydd wedi'i amseru'n wael hefyd yn effeithio ar beillwyr. 

 

Cynefinoedd ar gyfer peillwyr 

Mae glaswelltiroedd lled-naturiol, e.e. glaswelltiroedd calchaidd, yn darparu 
helaethrwydd o safleoedd nythu a phorthiant i beillwyr. Ers 1930, mae'r 
glaswelltiroedd hyn wedi dirywio'n ddramatig yng Nghymru5. 

Ar ôl glaswelltiroedd calchaidd, credir mai coetiroedd llydanddail sy'n darparu'r 
swm mwyaf o neithdar fesul ardal uned. (Baude et al., 2016)  Mae dadansoddiad 
DNA o fêl o Gymru yn awgrymu ei fod yn well gan wenyn mêl flodau o goed a 
llwyni coediog. (De Vere et al., 2017). 

  

                                                 

 
5 https://cyfoethnaturiolcymru.gov.uk/evidence-and-data/research-and-reports/the-state-of-natural-
resources-report-assessment-of-the-sustainable-management-of-natural-resources/?lang=cy 

3.2 Plaladdwyr 

Gostyngodd cyfanswm pwysau'r plaladdwyr a ddefnyddiwyd yng Nghymru ers 1990, ond 
dyblodd yr ardal a gafodd ei thrin â phlaladdwyr.6 Dangosodd arbrofion yn Lloegr a'r Alban 
fod amlygiad cacwn i bryfladdwyr wedi achosi gostyngiadau mewn effeithlonrwydd gwenyn 
gweithgar (Gill et al., 2012) a chynhyrchu mamwenyn  (Whitehorn et al., 2012).  Fe ganfu 
arbrofion maes-realistig fod neonicotinoidau yn lleihau atgynhyrchu cacwn a gwenyn unig, ag 
effeithiau cymysg ar wenyn mêl (Woodcock et al., 2017).  Mae'n anodd awgrymu plaladdwyr 
yn llawn mewn dirywiad peillwyr, ond mae dirywiad gwenyn gwyllt (Woodcock et al., 2016).  
a glöynnod byw (Gilburn et al., 2015) yn cydberthyn i'r defnydd o neonicotinoidau yn Lloegr. 

3.3 Clefydau, Plâu, Ysglyfaethwyr a Chystadleuwyr 

Efallai y bydd dirywiadau nythfeydd gwenyn mêl yng Nghymru yn gysylltiedig â pharasitiaid 
Varroa ymledol a feirysau cysylltiedig  (Potts et al., 2010).  Nid yw'n eglur sut mae gelynion 
naturiol neu rywogaethau ymledol yn cyfrannu at ddirywiadau peillwyr gwyllt yng Nghymru  
(Goulson et al., 2015).   

3.4 Newid yn yr Hinsawdd 

Mae rhai gloÿnnod byw a gwyfynod yn ymestyn eu hamrediadau wrth i'r hinsawdd gynhesu, 
gan gynyddu o ran helaethrwydd, ond nid yw pob rhywogaeth yn ddigon symudol (Warren et 
al., 2001).  Gallai dyddiadau ymddangos peillwyr a phlanhigion ddad-gydamseru (Goulson et 
al., 2015). 

                                                 

 
6 https://pusstats.fera.co.uk/home  

https://pusstats.fera.co.uk/home

4 Atebion wedi’u Targedu 
Gall ymyriadau, megis stribedi blodau a heuwyd, gynyddu argaeledd porthiant ar dir âr (Pywell 
et al., 2006) neu laswelltiroedd(Potts et al., 2009) a bod o fudd i bryfed. (Alison et al., 2017).  
Mae rhai ymyriadau yn well nag eraill (Carvell et al., 2007) ac mae lleoliad gofodol yn bwysig 
(Alison et al., 2016). Nod ERAMMP yw helpu i dargedu ymyriadau er mwyn sicrhau'r 
canlyniadau gorau posibl. 

 

Ffigur 4.1 Data RhMGG: Mae peillwyr yn dod yn doreithiog wrth i gyfanswm gorchudd y 
blodau gynyddu o 0-1%. Gellir defnyddio effeithiau trothwy i dargedu gweithredoedd a 
mwyafu canlyniadau (Dicks et al., 2015). 

